
Shartnoma 

______-son
	2022-yil __-_____________
	Toshkent sh.


“Yashnobod innovatsiya texnoparki” direksiyasi DUK nomidan nizom asosida faoliyat yurituvchi direktor ____________, keyingi o‘rinlarda “Buyurtmachi”, bir tarafdan va __________________________________________________nomidan ________ asosida ish yurituvchi _________ _________________________, keyingi o‘rinlarda “Ish bajaruvchi” ikkinchi tarafdan, bundan keyin birgalikda “Taraflar”, ushbu shartnomani quyidagi mazmunda tuzdilar:
I. Shartnomaning predmeti

1. Ish bajaruvchi 1-ilovada keltirilgan texnik topshiriq talablariga muvofiq ravishda mazkur shartnoma imzolangan kundan boshlab 120 (bir yuz yigirma) ish kuni ichida “Innovatsion g’oyalarni qo’llab-quvvatlash Biznes inkubator dasturiga trekerlarni jalb etishning natijasini Buyurtmachiga topshirish, Buyurtmachi esa ish natijasini shartnomada belgilangan muddatda va tartibda qabul qilib olish va buning uchun haq to‘lash majburiyatini oladi.
II. Shartnomaning bahosi va ish uchun haq to‘lash tartibi

2. Shartnoma bo‘yicha ishning umumiy qiymati QQS bilan _______________ 
(___________________________________) so‘mni tashkil etadi.

3. Buyurtmachi mazkur shartnomaning 2-bandida keltirilgan mablagʻning 
15 foizini bo‘nak sifatida QQS bilan ________________ so‘m miqdorda shartnoma rasmiylashtirilgandan so‘ng 5 (besh) ish kuni davomida to‘lanadi. Shartnoma bahosining qolgan 85 foiz qismi ishning natijasi qabul qilib olinganidan so‘ng (hisobvaraq-faktura 
va qabul qilish dalolatnoma rasmiylashtirilgan kundan boshlab) 5 (besh) ish kuni davomida pul o‘tkazish yo‘li bilan amalga oshiriladi.
III. Taraflarning huquq va majburiyatlari
4. Buyurtmachi quyidagi huquqlarga ega:
4.1. Bajarilayotgan ishlar to‘g‘risida texnik topshiriq talablariga muvofiq to‘liq ma’lumot olish;
4.2. Texnik topshiriq talablariga muvofiq ishning natijasi yuzasidan mavjud eʼtirozlar asoslantirilgan holatda ishni bajarish jarayonida yoki Ish bajaruvchi tomonidan bajarilgan ishlar toʻgʻrisidagi dalolatnomasini rasmiylashtirilishi uchun kiritgan kundan 
5 (besh) ish kuni ichida taqdim etish.
5. Ish bajaruvchi quyidagi huquqlarga ega:

5.1. O‘z ishini mustaqil ravishda tashkil etish va uni boshqarish, ish shakllari 
va usullarini, alohida operatsiyalar ketma-ketligini aniqlash hamda Buyurtmachini doimiy ravishda xabardor qilish;
5.2. Ushbu shartnoma boʻyicha oʻz majburiyatlarini bajarish uchun zarur boʻlgan maʼlumotni Buyurtmachidan talab qilish;

5.3. Mazkur shartnomaning 5.2.-bandi boʻyicha talab etilgan maʼlumot taqdim etilmagan yoki toʻliq boʻlmagan yohud notoʻgʻri taqdim etilgan taqdirda oʻz majburiyatlarining bajarilishini talab qilingan maʼlumot taqdim qilingunga qadar toʻxtatib turish;
5.4. Buyurtmachi tomonidan ishlar oʻz vaqtida bajarilgan holda belgilangan vaqtda navbatdagi toʻlovlar amalga oshirilmagan taqdirda, ishlarni toʻxtatib turish.
6. Buyurtmachining majburiyatlari:

6.1. Ishlarni shartnomada nazarda tutilgan muddatdan oldin bajargan taqdirda, ularni qabul qilish va bajarilgan ishning haqini to‘lash;

6.2. Ish bajaruvchiga ushbu shartnoma bo‘yicha ishlarning bahosini shartnomada nazarda tutilgan talablar bajarilganda o‘z vaqtida to‘lash;

6.3. Ish bajaruvchi tomonidan taqdim etilgan “bajarilgan ishlar toʻgʻrisidagi dalolatnoma”ni mazkur shartnomaga ilova qilingan texnik topshiriq talablari bo‘yicha ishlar yuzasidan asoslantirilgan eʼtirozlar bo‘lmagan taqdirda 5 (besh) ish kuni ichida rasmiylashtirish va Ish bajaruvchiga taqdim etish.
7. Ish bajaruvchining majburiyatlari:

7.1. Buyurtmachiga mazkur shartnoma predmeti doirasida bajarilayotgan ishlar to‘g‘risida Buyurtmachining so‘roviga binoan ma’lumot berish;


7.2. Texnik topshiriqqa muvofiq ishlarni bajarish;

7.3. Qonun ustuvorligi, xolislik, mustaqillik va maxfiylik tamoyillariga rioya qilgan holda o‘z faoliyatini yuqori professional darajada amalga oshirish;

7.4. Buyurtmachi tomonidan ma’lumotlarni taqdim etish, ularni kelishish kechiktirilgan taqdirda ishlarni bajarishni to‘xtatib turish;


7.5. Ish bajaruvchi Buyurtmachi bilan imzolagan shartnoma shartlarini bajarish jarayonida olingan maxfiy ma’lumotlarni uchinchi shaxslarga tarqatmaslik yoki ulardan turli maqsadlarda foydalanmaslik majburiyatini oladi.

IV. Taraflarning javobgarligi
8. Shartnomada nazarda tutilgan ishlarni bajarmaganlik uchun Ish bajaruvchi har bir kechiktirilgan kun uchun majburiyat bajarilmagan qismining 0,5 foizi miqdorida penya to‘laydi, biroq penyaning umumiy summasi bajarilgan ish bahosining 50 foizidan oshmasligi lozim.

9. Bajarilgan ishlar haqini o‘z vaqtida to‘lamaganlik uchun Buyurtmachi Ish bajaruvchiga o‘tkazib yuborilgan har bir kun uchun kechiktirilgan to‘lov summasining 0,4 foizi miqdorida, ammo kechiktirilgan to‘lov summasining 50 foizidan ortiq bo‘lmagan miqdorida penya to‘laydi.
VI. Korrupsiyaga qarshi shartlar

10. Taraflar, mazkur shartnoma kuchga kirgan paytdan boshlab oʻzlari vakillari, xodimlari, ularning nazorati ostida yoki taʼsir koʻrsatadigan boshqa shaxslar tomonidan kelajakda, ushbu shartnomani tuzish hamda bajarish bilan bogʻliq har qanday turdagi noqonuniy pul va boshqa imtiyozlarni taklif, talab qilmasliklarini, shuningdek, qabul qilmasliklarini kafolatlaydilar.

11. Taraflar ushbu shartnomaning amal qilish muddati davomida quyida keltirilgan qoidalarga rioya qilishlari va oʻz vakillari, xodimlari va ularning nazorati ostidagi yoki taʼsir koʻrsatadigan boshqa uchinchi shaxslar tomonidan mazkur qoidalarga amal qilinishi borasida oqilona choralar koʻrish majburiyatini oladilar.

12. Taraflar shartnomaning amal qilish muddati davomida quyidagi harakatlarni oʻzlari, shu jumladan uchinchi shaxslar orqali hech qanday shaklda amalga oshirmaslikni oʻz zimmalariga oladilar:

poraxoʻrlik-tijorat yoki boshqa turdagi noqonuniy ustunlikni olish yoki saqlab qolish maqsadida Taraflarning vakillari yoki boshqa shaxslar tomonidan qonunga xilof ravishda mulkiy foyda olish, berish, oʻtkazish, ruxsat berish;

pora talab qilish yoki pora berishga undash-rad etilgan taqdirda tahdid bilan bogʻliq va bogʻlik boʻlmagan pora talabi;

vakolatlarni suiisteʼmol qilish – tijorat yoki boshqa tashkilotda boshqaruv funksiyalarini bajaruvchi shaxs oʻz vakolatlarini ushbu tashkilotning qonuniy manfaatlariga zid ravishda oʻzi yoki boshqalar foyda olishi yoki zarar yetkazish maqsadida ishlatishi;

korrupsiya amaliyotidan tushgan daromadlarni legallashtirish, jinoiy kelib chiqishi, manbasi, joylashgan joyi, tasarruf etish usuli, koʻchirish yoki mulkka egalik qilishini yashirish agar bunday mulk jinoyatlardan olingan daromad ekanligi maʼlum boʻlsa.
Ushbu shartnoma Taraflari amaldagi korrupsiyaga qarshi qonun hujjatlarini buzadigan boshqa harakatlarni sodir etgan taqdirda, tegishli taraf zudlik bilan boshqa tarafni Oʻzbekiston Respublika Korrupsiyaga qarshi qonun hujjatlarida belgilangan qoʻshimcha taqiqlar toʻgʻrisida yozma  ravishda xabardor qilishi shart.
13. Korrupsiyaga oid har bir holat yuzasidan tegishli tarafni zudlik bilan yozma ravishda xabardor qilishi, tashkilotda ishbilarmonlik etikasi qoidalariga rioya qilish, korrupsiyaga murosasizlikni targʻib qilishi shart.
VII. Fors-major holatlari

14. Agar shartnomaning bajarilmasligi quyidagi holatlarning natijasi bo‘lsa Taraflarning birortasi ham o‘ziga olgan majburiyatlarni to‘liq yoki qisman bajarilmaslik holatlaridagi javobgarlikni o‘z zimmasiga olmaydi: suv bosish, yong‘in, yer qimirlash va boshqa tabiiy ofatlar shuningdek, urush, harbiy harakatlar, qamal, shartnoma tuzilgandan keyin Taraflarning nazoratidan tashqarida bo‘lgan boshqa shunga o‘xshash holatlar. Bunda, ushbu shartnoma majburiyatlarini bajarish muddati bunday holatlarning harakatlanish davriga mos ravishda keyinga suriladi.

Yuqoridagi holatlar yuzaga kelganda Taraflar bir-birini yozma ravishda darhol ogohlantirishi shart.
VII. Nizolarni hal etish

15. Shartnomada nazarda tutilmagan boshqa holatlar O‘zbekiston Respublikasining amaldagi qonunchiligi bilan tartibga solinadi.
16. Ushbu Shartnoma bo‘yicha yoki u bilan bog‘liq yuzaga keladigan barcha kelishmovchiliklar Taraflar o‘rtasida muzokaralar orqali hal qilinadi. Taraflar kelisha olmagan taqdirda, kelishmovchiliklar O‘zbekiston Respublikasining amaldagi qonunchiligiga muvofiq iqtisodiy sudda hal qilinadi.
17. Bajarilgan ish uchun kafolat muddati bajarilgan ishlarni qabul qilish dalolatnomasi imzolangan kundan boshlab 12 (o‘n ikki) oy muddatgacha amal qiladi.
VIII. Boshqa shartlar
18. Mazkur shartnomaga o‘zgartirish va (yoki) qo‘shimcha kiritish Taraflarning kelishuviga binoan yozma tartibda amalga oshiriladi.

19. Shartnoma Taraflar imzolagan kundan boshlab kuchga kiradi va tomonlar o‘z majburiyatlarini to‘liq bajargunlariga qadar amal qiladi.

20. Mazkur shartnoma Taraflar uchun teng yuridik kuchga ega bo‘lgan ikki asl nusxada tuzildi.

IX. Taraflarning rekvizitlari:
	Buyurtmachi
	Ish bajaruvchi

	







	



